
Paradero desconocido  
de Kressmann Taylor 
1932. O alemán Martin Schulse e o 

xudeu norteamericano Max Eisenstein 

quérense como irmáns, e xuntos 

abriron unha galería de arte en 

California. Pero Martin decide 

regresar á casa, así que Max quedará 

a ocuparse do negocio. Desde o 

primeiro día escríbense cartas, como 

prometeran, pero cando Hitler 

ascenda ao poder en 1933, a tenra 

complicidade da primeira 

correspondencia empezará a bascular 

cara ao horror. Con admirable 

economía de medios, este epistolario retrata o horror ideolóxico da 

Alemaña nazi e, ao mesmo tempo, a mecánica intemporal que separa a 

vítimas e verdugos.  

 
La sociedad literaria y el pastel 
de piel de patata de Guernsey 
de Mary Ann Shaffer 
Xaneiro de 1946: Londres emerxe 

das sombras da Segunda Guerra 

Mundial. A escritora Juliet Ashton 

atopa a carta dun descoñecido, un 

nativo da illa de Guernsey, a cuxas 

mans chegou un libro de Charles 

Lamb que pertenceu a Juliet. A 

medida que Juliet e o descoñecido 

intercambian cartas, ela queda 

atrapada no mundo deste home e os seus amigos, que resulta ser un 

mundo marabillosamente excéntrico. Esta novela ostenta unha galería 

de personaxes profundamente peculiares, todos amantes da 

literatura, que intentan soportar a ocupación nazi organizando 

reunións de lectura sobre novelas clásicas, ao redor dun pastel de pel 

de pataca. 

 

PELÍCULAS 
 

El cónsul Perlasca  
En Budapest, durante a ocupación 

nazi os xudeus son buscados, detidos 

e enviados a campos de 

concentración ou de exterminio. 

Giorgio Perlasca é un cidadán 

italiano, antigo excombatente na 

Guerra Civil española, ás ordes de 

Franco, do que recibe ao licenciarse 

un salvoconduto de gratitude. Ao 

comprobar o xeito en que son 

tratados os xudeus, Perlasca que xa 

deixou a contenda española por non 

estar de acordo cos sistemas 

empregados polos chamados 

"nacionais", decide axudalos. Preséntase ante o Embaixador español 

en Hungría e comeza a colaborar con el.  

Esta película italiana foi rodada para a televisión no ano 2002. A súa 

sinopse trae á mente a premiada A lista de Schindler, aínda que ten 

entidade propia e vai máis aló que a película de Spielberg en canto ao 

realismo e a crueza dos feitos que se narran. 

 


